
Nefndarsvið Alþingis

Samgöngunefnd,

Alþingi,

Austurstræti 8-10,

150 Reykjavík.









Reykjavík, 10. apríl 2002  

Við höfum móttekið bréf ykkar dags. 22. mars þar sem okkur er sent til umsagnar frumvarp til laga um breytingu á lögum nr 76/2001, um áhafnir íslenskra farþegaskipa og flutningaskipa. 

Samtökin fagna löngu tímabærri endurskoðun á lögum um atvinnuréttindi skipstjórnarmanna á íslenskum skipum, nr. 112/1984, með síðari breytingum, og lögum um atvinnuréttindi vélfræðinga, vélstjóra og vélavarða á íslenskum skipum, nr. 113/1984, með síðari breytingum.

Frumvarpið nær þó engan vegin að færa mál í það horf sem hæfir þörfum nútímans. Markmiðið hlýtur að vera að fjöldi, menntun og þjálfun skipstjórnar- og vélstjórnarmanna sé í takti við þarfirnar hverju sinni.  Það frumvarp sem lagt var fyrir síðasta þing en varð ekki að lögum var mun nær raunveruleikanum en það frumvarp sem hér er til umfjöllunar.

Við höfum valið að færa athugasemdir okkar inn í frumvarpstextann.

Athugasemdir okkar beinast einvörðungu að III. kafla frumvarpsins Fiskiskip, varðskip, skemmtibátar og önnur skip, og eru með rauðu letri, undirstrikaðar og skáletraðar í eftirfarandi texta. 

Virðingarfyllst,

f.h. Landssambands íslenskra útvegsmanna

________________________________

Friðrik J. Arngrímsson

Athugasemdir Landssambands íslenskra útvegsmanna við frumvarp til laga um breytingu á lögum nr 76/2001, um áhafnir íslenskra farþegaskipa og flutningaskipa. 

8. gr.

    Á eftir II. kafla laganna kemur nýr kafli, III. kafli, Fiskiskip, varðskip, skemmtibátar og önnur skip, með sex nýjum greinum, svohljóðandi:

    a. (13. gr.)
Skírteini áhafnar fiskiskips.
    Sá einn sem er lögmætur handhafi skírteinis hefur rétt til að starfa við skipstjórn eða vélstjórn um borð í fiskiskipum.
    Eftirfarandi skírteini til skipstjórnar skulu gefin út að uppfylltum skilyrðum um menntun og þjálfun, aldur, siglingatíma, heilbrigði, sjón og heyrn:

	
	Staða 
	Takmarkanir 
	Aldur 
	Siglinga-
tími 

	
	Skipstjóri/stýrimaður 
	<50 brúttótonn í innanlandssiglingum 
	18 
	A. 

	
	Stýrimaður 
	<500 brúttótonn í innanlandssiglingum 
	20 
	B. 

	
	Skipstjóri 
	<500 brúttótonn í innanlandssiglingum 
	20 
	C. 

	
	Stýrimaður 
	engar 
	20 
	D. 

	
	Yfirstýrimaður 
	engar 
	20 
	E. 

	
	Skipstjóri 
	engar 
	20 
	F. 


ATHS: Lagt er til að stærðarviðmiðanir og farsvið verði í samræmi við STCW-F, þ.e. að miðað verði við lengd skips, þ.e. skip yfir og undir 24 metrum,   en ekki stærð í brúttótonnum. Þetta er í samræmi við ýmsar aðrar reglur sem varða skip s.s. reglur um smíði og búnað þeirra.

Siglingatími:
    A.      18 mánuðir sem háseti á skipi. 
    B.      24 mánuðir, þar af a.m.k. 12 mánuðir háseti á skipum stærri en 50 brúttótonn. Heimilt er að 6 mánuðir séu á 20 brúttótonna skipum og minni. 
    C.      12 mánuðir sem skipstjóri eða stýrimaður á skipi yfir 50 brúttótonnum. 
    D.      Verður að vera handhafi skírteinis sem stýrimaður á 500 brúttótonna fiskiskipum í innanlandssiglingum. 
    E.      27 mánuðir, þar af a.m.k. 12 mánuðir háseti á skipum yfir 150 brúttótonnum. 
    F.      Skipstjóra- eða stýrimannstími: 24 mánuðir sem skipstjóri eða stýrimaður á skipi stærra en 50 brúttótonn, þar af a.m.k. 6 mánuðir á skipum yfir 150 brúttótonnum. 


    Eftirfarandi skírteini til vélstjórnar skulu gefin út að uppfylltum skilyrðum um menntun og þjálfun, aldur, siglingatíma, heilbrigði, sjón og heyrn:

	
	Staða 
	Takmarkanir 
	Aldur 
	Siglingatími 

	
	Vélstjóri 
	<375 kW 
	18 
	

	
	Vélstjóri 
	<750 kW 
	18 
	A. 

	
	1. vélstjóri 
	<3.000 kW 
	20 
	B. 

	
	Yfirvélstjóri 
	<3.000 kW 
	20 
	C. 

	
	2. vélstjóri 
	engar 
	20 
	B. 

	
	1. vélstjóri 
	engar 
	20 
	B. 

	
	Yfirvélstjóri 
	engar 
	20 
	C. 


Siglingatími:
A. 14 mánaða siglingatími sem vélstjóri á skipi < 375kW. 

ATHS. Lagt er til að þessi liður verði felldur niður, þar sem þessi krafa er óraunhæf og marklaus. Í fyrsta lagi vegna þess að á bátum með vél < 375kW veitist mjög takmarkuð þjálfun í vélstjórn. Í öðru lagi er þessi staða alls ekki fyrir hendi í þeim tilgangi að þjálfa vélstjóra, nema í undantekningar tilvikum. Á bátum með þessa vélarstærð og minni, gegnir einn og sami maður yfirleitt stöðu skipstjóra og vélstjóra. Í þriðja lagi er þessa kröfu ekki að finna í STCW-F.
    B.      18 12 (í samræmi við STCW-F) mánaða siglingatími sem vélstjóri á skipum með aðalvél stærri en 750 kW. 
    C.      36 24 (í samræmi við STCW-F) mánaða siglingatími sem vélstjóri á skipum með aðalvél stærri en 750 kW, þar af 1812 (í samræmi við STCW-F)  mánaða siglingatími eftir að hafa öðlast réttindi til að starfa sem 1. vélstjóri. 
    
    b. (14. gr.)
Lágmarksföldi skipstjórnarmanna á fiskiskipum.
    Sérhvert íslenskt fiskiskip skal svo mannað að unnt sé að sinna öllum þáttum sem tryggja öryggi áhafnar og skips og að framfylgt sé öllum lögum og reglum um verndun umhverfis og þá sérstaklega reglum er varða mengunarvarnir sjávar og lífríkis.
    Á hverju fiskiskipi skal vera skipstjóri. Lágmarksfjöldi stýrimanna skal vera sem hér segir:
    a.      Á skipum 50 brúttótonna og minni: einn stýrimaður. Þó er ekki skylt að stýrimaður sé í áhöfn ef útivera slíks skips fer ekki fram úr 36 klst. á tímabilinu frá 1. apríl til 30. september, en 24 klst. þess utan. 
    b.      Á skipum stærri en 50 brúttótonn og allt að 500 brúttótonnum: einn stýrimaður. 
    c.      Siglingastofnun Íslands ákveður lágmarksfjölda stýrimanna á fiskiskipum 500 brúttó tonna og stærri og gefur út öryggisskírteini um lágmarksmönnun fyrir þau þar sem kveðið er á um lágmarksfjölda stýrimanna í áhöfn og skírteini fyrir einstakar stöður. 
    Siglingastofnun Íslands hefur heimild til þess að ákveða frávik frá ákvæðum a- og b-liðar 2. mgr. til fjölgunar eða fækkunar skipstjórnarmanna ef tilefni gefst til að mati stofnunar innar, svo sem vegna tæknibúnaðar, gerðar og/eða verkefnis skips. Skal við þá ákvörðun taka tillit til vinnuálags sem breytingin kann að hafa í för með sér. Siglingastofnun getur heimilað tímabundna mönnun skips til reynslu með skilyrðum sem hún setur, þó aldrei lengur en 6 mánuði í senn.



    c. (15. gr.)
Lágmarksfjöldi vélstjórnarmanna á fiskiskipum.
    Lágmarksfjöldi vélstjórnarmanna skal vera sem hér segir:
    a.      Á fiskiskipi með aðalvél 75–375 kW skal vera vélstjóri, sem má vera hinn sami og skipstjóri á skipum að 30 50 brúttótonnum, enda eini réttindamaðurinn í áhöfn og útivera skemmri en 24 klst., nema á tímabilinu frá 1. apríl til 30. september þegar útivera má vera allt að 36 klst. Að uppfylltum tilteknum skilyrðum sem Siglingastofnun Íslands setur er ekki er skylt að vélstjóri sé í áhöfn skips undir 20 brúttótonnum ef gerður hefur verið þjónustusamningur við þjónustuaðila um viðhald vélbúnaðar skipsins og sá samningur er staðfestur af Siglingastofnun Íslands. 
    b.      Á skipi með aðalvél 376–750 kW skal vera vélstjóri. Sé útivera skips lengri en 36 klst. og skip er stærra en 50 brúttótonn skulu vélstjórar vera tveir, yfirvélstjóri og 1. vélstjóri. ATHS.: Það eru ekki sjáanleg nokkur rök fyrir því að bátar með vélar að þessari stærð þurfi tvo vélstjóra. Ef menn vilja horfast í augu við staðreyndir þá hefur staða annars vélstjóra verið hrein sýndarmennska áratugum saman. Þrátt fyrir að í lögum hafi í gegn um tíðina verið krafist tveggja vélstjóra þá hefur 1. vélstjóri séð um  vélstjórn, en skráður 2. vélstjóri (vélavörður) unnið sem óbreyttur háseti. Ef horfa á til öryggis þá væri mun nærtækara að gera kröfu um ákveðinn viðvörunarbúnað í vélarúm til að tryggja að ekki sökkvi undan mönnum eða brenni ofan af þeim, öllum að óvörum. Því miður eru alltof mörg dæmi um það  þrátt fyrir að mönnun hafi verið skv. lögum (þ.e. tveir vélstjórar í áhöfn).  Það það sem lýsir best hversu fráleitt núverandi fyrirkomulag er, er sá mikli fjöldi undanþága sem veittur er vegna þessarar stöðu. Staðan er sú að hver sem er getur fengið undanþágu til að gegna stöðu 2.vélstjóra (vélavarðar), það eina  sem viðkomandi þar að gera er að lýsa því yfir að hann hyggi á vélstjórnarnám.

       c.  Á skipi með aðalvél 751 - 3000 kW skulu vera tveir vélstjórar, yfirvélstjóri og 1. vélstjóri. Óeðlilegt er að öryggismönnun skipa með aðalvél 751 – 3000 kW krefjist fleiri en tveggja vélstjóra. Ef verkefni skipsins krefjast fleiri manna með tækniþekkingu á það að vera í höndum útgerðarinnar hvaða kröfur hún gerir til þeirra sem annast slík verkefni (t.a.m. rafvirka, kælivélavirkja, vélvirka, “baadermanns” o.s.frv.)
    c.   d.   Siglingastofnun Íslands ákveður lágmarksfjölda vélstjórnarmanna á fiskiskipum með 750 3000 kW vél og stærri og gefur út öryggisskírteini um lágmarksmönnun fyrir þau þar sem kveðið er á um lágmarksfjölda vélstjórnarmanna í áhöfn og skírteini fyrir einstakar stöður. 
    Siglingastofnun Íslands hefur heimild til þess að ákveða frávik frá ákvæðum a- og b c-liðar 1. mgr. til fjölgunar eða fækkunar vélstjórnarmanna ef tilefni gefst til að mati stofnunarinnar, svo sem vegna tæknibúnaðar, gerðar og/eða verkefnis skips. Skal við þá ákvörðun taka tillit til vinnuálags sem breytingin kann að hafa í för með sér. ATHS.:  Ný mgr.: “Siglingastofnun Íslands hefur heimild til þess að viðurkenna aðrar  starfstéttir en vélstjóra  s.s rafvirkja, kælivélavirkja, vélvirkja, “baadermann” til að sinna störfum  sem lúta að sérstökum verkefnum skipsins, s.s. vinnslu- og frystibúnaðar.”  Rétt er að taka fram að erlendis er löng hefð fyrir því að viðhafa slíkt fyrirkomulag. Siglingastofnun getur heimilað tímabundna mönnun skips til reynslu með skilyrðum sem hún setur, þó aldrei lengur en 6 mánuði í senn.


9. gr.

    Í stað 2. og 3. mgr. ákvæðis til bráðabirgða í lögunum koma þrjár nýjar málsgreinar, svo hljóðandi:
    Sá sem hefur lokið námskeiði í vélgæslu við gildistöku laga þessara sem veitir rétt til að vera vélgæslumaður á skipum að 30 brúttótonnum og með aðalvél 375 kW og minni hefur rétt til fá útgefið skírteini samkvæmt lögum þessum til að vera vélstjóri á skipum með aðalvél 375 kW og minni að öðrum skilyrðum uppfylltum.
    Sá sem hefur hafið eða lokið námi 1. stigs vélskóla við gildistöku laga þessara sem veitir rétt til að vera yfirvélstjóri á skipum með aðalvél 375 kW og minni hefur rétt til að fá útgefið skír teini samkvæmt lögum þessum til vera vélstjóri á skipum með aðalvél 750 kW og minni að uppfylltum skilyrðum sem Siglingastofnun Íslands setur í samræmi við ákv. STCW-F samþykktarinnar. Þó ekki lengur en til 1. júlí 2003.

ATHS.: Eðlilegt verður að telja að þeir sem lokið hafa námi 2. stigs vélskóla við gildistöku laga þessara njóti jafnréttis og að réttindi þeirra hækki til samræmis við það. Því er lagt til að ný mgr.bætist við svohljóðandi: “Sá sem hefur hafið eða lokið námi 2. stigs vélskóla við gildistöku laga þessara sem veitir rétt til að vera yfirvélstjóri á skipum með aðalvél 750 kW og minni hefur rétt til að fá útgefið skír teini samkvæmt lögum þessum til vera vélstjóri á skipum með aðalvél 1500 kW og minni að uppfylltum skilyrðum sem Siglingastofnun Íslands setur í samræmi við ákv. STCW-F samþykktarinnar. Þó ekki lengur en til 1. júlí 2003.”


    Sá sem hefur hafið eða lokið námi 3. stigs vélskóla við gildistöku laga þessara sem veitir rétt til að vera vélstjóri á skipum með aðalvél 1.500 kW og minni hefur rétt til að fá útgefið skírteini samkvæmt lögum þessum til að vera vélstjóri á skipum með aðalvél minni en 3.000 kW að uppfylltum skilyrðum sem Siglingastofnun setur í samræmi við ákv. STCW-F samþykktarinnar. Þó ekki lengur en til 1. júlí 2003.

ATHS.:  Ný mgr.: “Verði um að ræða kröfur um viðbótarnám skal slíkt nám skipulagt sem fjarnám að svo miklu leiti sem kostur er. Jafnframt skal námið skipulagt í samráði við þær menntastofnanir sem annast vélstjórnarfræðslu.”

Virðingarfyllst,

f.h. Landssambands íslenskra útvegsmanna

________________________________

Friðrik J. Arngrímsson

